
DECIZJONIJIET

DECIZJONI TAL-KUNSILL (UE) 2020/1508
tat-12 ta’ Ottubru 2020

dwar il-pozizzjoni li ghandha tittiched f’isem 1-Unjoni Ewropea fi hdan il-Kumitat Ewropew ghat-

tfassil ta’ standards fil-qasam tan-navigazzjoni interna (CESNI) u fi hdan il-Kummissjoni Centrali

ghan-Navigazzjoni fuq ir-Renu (CCNR) fir-rigward tal-adozzjoni ta’ standards 1i jikkon¢ernaw ir-
rekwiziti teknici ghall-bastimenti tal-passaggi fuq l-ilma interni

IL-KUNSILL TAL-UNJONI EWROPEA,

Wara li kkunsidra t-Trattat dwar il-Funzjonament tal-Unjoni Ewropea, u b’'mod partikolari 1-Artikolu 91(1) flimkien mal-
Artikolu 218(9) tieghu,

Wara li kkunsidra l-proposta tal-Kummissjoni Ewropea,
Billi:

(1) I-Konvenzjoni riveduta ghan-Navigazzjoni fuq ir-Renu tas-17 ta’ Ottubru 1868, emendata mill-Konvenzjoni li temenda 1-
Konvenzjoni Riveduta ghan-Navigazzjoni fuq ir-Renu, adottata fI-20 ta’ Novembru 1963, dahlet fis-sehh fl-
14 ta’ April 1967.

(2)  Fkonformita ma’ dik il-Konvenzjoni, il-Kummissjoni Centrali ghan-Navigazzjoni fuq ir-Renu (CCNR) tista’ tadotta
rekwiziti teknici ghall-bastimenti tal-passaggi fuq l-ilma interni.

(3)  Jenhtieg li -azzjoni mill-Unjoni fis-settur tan-navigazzjoni interna jkollha l-ghan li tizgura l-uniformita fl-izvilupp
tar-rekwiziti teknici ghall-bastimenti tal-passaggi fuq l-ilma interni applikati fl-Unjoni.

(4)  I-Kumitat Ewropew ghat-tfassil ta’ standards fil-qasam tan-navigazzjoni interna (‘CESNI") twaqqaf fit-
3 ta’ Gunju 2015 fil-qafas tas-CCNR biex jizviluppa standards teknici ghall-passaggi fuq l-ilma interni fdiversi
ogsma, b’'mod partikolari fir-rigward tal-bastimenti, it-teknologija tal-informazzjoni u I-ekwipagg.

(5)  Ghal trasport efficjenti fuq il-passaggi fuq l-ilma, huwa importanti li r-rekwiziti teknici ghal bastimenti jkunu
kompatibbli u kemm jista’ jkun armonizzati skont regimi legali differenti fl-Ewropa. B'mod partikolari, jenhtieg li I-
Istati Membri li huma wkoll membri tas-CCNR jappoggaw id-decizjonijiet li jarmonizzaw ir-regoli tas-CCNR ma’
dawk applikati fl-Unjoni.

(6) Huwa mistenni li s-CESNI jadotta I-Istandard Ewropew li jistabbilixxi r-Rekwiziti Teknici ghall-bastimenti tan-
Navigazzjoni Interna (‘l-istandard ES-TRIN") 2021/1 u l-Istandard Normattiv ghan-Navigazzjoni Interna AIS
2021/3.0 waqt il-laqgha tieghu tat-13 ta’ Ottubru 2020.

(7)  L-istandard ES-TRIN 2021/1 jistabbilixxi r-rekwiziti tekni¢i uniformi mehtiega biex tigi zgurata s-sikurezza tal-
bastimenti tal-passaggi fuq l-ilma interni. Dan jinkludi: dispozizzjonijiet dwar il-bini tal-bastimenti, l-armar u t-
taghmir ghall-bastimenti tal-passaggi fuq l-ilma interni; dispozizzjonijiet specjali fir-rigward ta’ kategoriji specifici ta’
bastimenti, bhal bastimenti tal-passiggieri, konvojs imbuttati u bastimenti tal-kontejners; dispozizzjonijiet dwar it-
taghmir tas-sistema ta’ identifikazzjoni awtomatika; dispozizzjonijiet dwar l-identifikazzjoni tal-bastiment; mudell
ta’ certifikati u registru; dispozizzjonijiet tranzitorji; u struzzjonijiet ghall-applikazzjoni tal-istandard tekniku. L-
Istandard Normattiv tan-Navigazzjoni Interna AIS 2021/3.0 jiddefinixxi r-rekwiziti operattivi u tal-prestazzjoni, il-
metodi tal-ittestjar u r-rizultati tat-testijiet mehtiega ghal taghmir tal-AIS tan-Navigazzjoni Interna ta’ fuq il-
bastiment.

(8)  Huwa xieraq li tigi stabbilita l-pozizzjoni li ghandha tittiched fisem l-Unjoni fi hdan is-CESNI, billi l-istandard ES-
TRIN 2021/1 ser ikun kapaci jinfluwenza b'mod deciziv il-kontenut tal-ligi tal-Unjoni, jigifieri d-Direttiva (UE)
2016/1629 tal-Parlament Ewropew u tal-Kunsill (').L-Anness II ghal dik id-Direttiva tirreferi ghar-rekwiziti teknici
ghall-ingenji bhala dawk moghtija fl-istandard ES-TRIN 2019/1. II-Kummissjoni ghandha s-setgha taggorna dik ir-
referenza ghall-iktar verzjoni recenti tal-istandard ES-TRIN u tistabbilixxi d-data tal-applikazzjoni taghha.

(9)  Barra minn hekk, fil-laqgha taghha tat-3 ta’ Dicembru 2020, is-CCNR hija mistennija tadotta rizoluzzjoni li temenda
r-Regolamenti CCNR sabiex tinkludi referenza ghall-istandard ES-TRIN 2021/1 u Il-Istandard Normattiv tan-
Navigazzjoni Interna komplementari AIS 2021/3.0. Ghalhekk, huwa xieraq ukoll li tigi stabbilita l-pozizzjoni li
ghandha tittiehed fisem 1-Unjoni fi hdan is-CCNR.

(10) L-Unjoni la hija membru tas-CCNR u langas tas-CESNI. Il-pozizzjoni tal-Unjoni fi hdan dawk il-korpi ghalhekk
jenhtieg li tigi espressa minn dawk l-Istati Membri li huma membri ta’ dawk il-korpi, li jagixxu b'mod kongunt fl-
interess tal-Unjoni,

ADOTTA DIN ID-DECIZJONL:

Artikolu 1

1. Il-pozizzjoni li ghandha tittiehed fisem I-Unjoni fi hdan il-Kumitat Ewropew ghat-tfassil tal-istandards fil-qasam tan-
navigazzjoni interna (CESNI) fit-13 ta’ Ottubru 2020 ghandha tkun li tagbel mal-adozzjoni tal-Istandard Ewropew li
jistabbilixxi r-Rekwiziti Teknici ghall-bastimenti tan-Navigazzjoni fl-lmijiet Interni (“standard ES-TRIN”) 2021/1 u I-
Istandard Normattiv tan-Navigazzjoni Interna komplementari AIS 2021/3.0.

2. Il-pozizzjoni li ghandha tittiched fisem 1-Unjoni waqt il-laggha tas-sessjoni plenarja tal-Kummissjoni Centrali ghan-
Navigazzjoni fuq ir-Renu (CCNR), fejn jigu decizi r-rekwiziti tekni¢i ghall-bastimenti tal-passaggi fuq l-ilma interni,
ghandha tkun li jigu appoggati l-proposti kollha li jallinjaw ir-rekwiziti tekni¢i ma’ dawk tal-istandard ES-TRIN AIS 2021/1
u l-Istandard Normattiv tan-Navigazzjoni Interna komplementari AIS 2021/3.0.

Artikolu 2

1. Il-pozizzjoni tal-Unjoni kif stabbilita fl-Artikolu 1(1) ghandhom jesprimuha dawk I-Istati Membri li huma membri
tas-CESNI, filwaqt li jagixxu b’'mod kongunt fl-interess tal-Unjoni.

2. Il-pozizzjoni tal-Unjoni kif stabbilita fl-Artikolu 1(2) ghandhom jesprimuha dawk I-Istati Membri li huma membri
tas-CCNR, filwaqt li jagixxu b'mod kongunt fl-interess tal-Unjoni..
Artikolu 3

Bidliet teknic¢i minuri fil-pozizzjonijiet stabbiliti fl-Artikolu 1 jistghu jigu miftiehma minghajr Decizjoni ulterjuri tal-Kunsill.

Artikolu 4
Din id-Decizjoni ghandha tidhol fis-sehh fid-data tal-adozzjoni taghha.

Maghmul fi Brussell, it-12 ta’ Ottubru 2020.

Fisem il-Kunsill
Il-President
M. ROTH

() Id-Direttiva (UE) 2016/1629 tal-Parlament Ewropew u tal-Kunsill tal-14 ta’ Settembru 2016 i tistabbilixxi r-rekwiziti teknici ghall-
bastimenti tal-passaggi fuq l-ilma interni, li temenda d-Direttiva 2009/100/KE u li thassar id-Direttiva 2006/87/KE (GU L 252,
16.9.2016, p. 118).

